
তোমার প্রসাদে, ক্ষুদ্রবুদ্ধিমানদণ্ড

প্রাদেশ প্রমাণ, লয়ে মাপিতে গো চাহি

আমি আকাশ উচ্চতা; কৃপাকর দাসে!
একদা প্রদোষে বিষ্ণু বসি শ্বেত দ্বীপে,

নারদের বীণা রবে মন মিলাইয়া,

আনন্দে আনন্দময় ভাসিতেছিলেন,

ভাবে গদ গদ; সুখ শিখা সচঞ্চল,

কুতুহল বায়ুপরি উঠিবার লাগি।

প্রফুল্ল পুণ্ডরীকাক্ষ, জ্যোতিরাশি পক্ষে

সম্বরিতে নারি যেন; হেন কালে সেথা

রঙ্গে দেখা দিলা আসি মন্মথজননী,

মন্মথেরে কোলে লয়ে; উথলিয়া মরি,

সুখসিন্ধু শ্রীপতির; উথলে যেমতি

অম্বুনিধিঅম্বুরাশি চন্দ্রমা আগমে!

উল্লাসে আমনি তাঁরে বাহু প্রসারিয়া

প্রেম আলিঙ্গনে হৃদে লইলা কেশব।

কৌস্তুভ রতন মুখ হইল মলিন;

দেখি রমার আদর, কিম্বা রূপ ছটা।

রজনীরে উন্মুখিনী দেখি হেন কালে

দেব ঋষি, প্রণমিয়া শ্রীপতির পদে

বিদায় লভিলা; বীণা বাদনের ভার

দিয়া ভৃঙ্গরাজে। চলি গেলা তবে কাম,

